
ПРЕЗИДЕНТ ҚАСЫМ-ЖОМАРТ ТОҚАЕВ ОРТАЛЫҚ АЗИЯ ЖӘНЕ 
ӘЗЕРБАЙЖАН МЕМЛЕКЕТТЕРІ БАСШЫЛАРЫНЫҢ БЕЙРЕСМИ 

КОНСУЛЬТАТИВТІК КЕЗДЕСУІНЕ ҚАТЫСТЫ

Мемлекет басшысы жиында сөй-
леген сөзінде дәстүрге сай айрықша 
ықыласпен қарсы алғаны және бей-
ресми кездесуді өткізу туралы бастама 
көтергені үшін Қырғыз Республика-
сының Президенті Садыр Жапаровқа 
шынайы ризашылығын білдірді.

– Қырғыз халқы – қазақ халқы үшін 
бауырлас ел. Біз бәріміз – бір туған 
ағайын халықпыз. Біздің арамызда 
қалыптасқан достық, сенім, туысқа-
ндық және өзара қолдау – ата-баба-
мыздан өсиет болып қалған қасиетті 
аманат әрі мәңгі құндылық. Қазіргі 
таңда біз Қырғызстанның қарқынды 
дамуына куә болып отырмыз. Сіздер 
қол жеткізіп жатқан әр жетістікке 
шын жүректен қуанамыз. Қырғыз елі-
нің өсіп-өркендеуі – Орталық Азия-
ның тұрақтылығы мен баянды да-
муының маңызды кепілі. Бұл құр-
метті Президент Садыр Нұрғожаұлы 
Жапаровтың табанды еңбегі мен 
көреген басшылығының арқасы екені 
сөзсіз, – деді Қазақстан Президенті.

Қасым-Жомарт Тоқаев бүгінгі кез-
десу қазіргі күн тәртібіндегі өзекті 
мәселелерді талқылауға, сан қырлы 
серіктестіктің алдағы басымдықта-
рын айқындауға мол мүмкіндік 
беретініне  тоқталды.

– Барлық деңгейдегі байланыстың 
жандануы бауырлас халықтарымыз-
дың игілігі мен тұтас аймақтың өр-
кендеуі жолында мемлекеттеріміздің 
жасампаз ықпалдастыққа ортақ ұм-
тылысын айқын көрсетеді. Бұл орай-
да «ХХІ ғасырда Орталық Азияны 

дамыту мақсатындағы достық, тату 
көршілік және ынтымақтастық ту-
ралы шартқа» қол қою рәсімдерінің 
аяқталуы айтулы жетістік болды. 
Аталған тарихи құжат стратегиялық 
серіктестігіміздегі жаңа кезеңнің бас-
талғанын айшықтайды. Өзара сенімге, 
құрметке және бауырлас халықтары-
мыздың болашағына деген ортақ 
жауапкершілікке негізделген өңірлік 
ынтымақтастықтың «саяси арқауын» 
қалыптастырады, – деді Қазақстан 
Президенті.

Мемлекет басшысы осы маңы-
зды Шартқа қосылғаны үшін 
Түрікменстан Президенті Сердар 
Бердімұхамедовке алғыс айтты.

– Келесі кезең аталған құжат ере-
желерін нақты іске асыру болуға тиіс 
деп санаймын. Осыған байланысты 
достық пен тату көршілікті одан әрі 
нығайтуға, сауда-экономикалық, мә-
дени-гуманитарлық қарым-қатынасты 
бекемдеуге бағытталған ұзақмерзімді 
өзара ықпалдастығымыздың анық 
бағдарлары көрсетілген іс-шаралар 
жоспарын әзірлеуді және қабылда-
уды ұсынамын. Өзара сенімнің ны-
ғаюы мен өңірлік ынтымақтастық-
тың қарқынды дамуының арқасында 
Орталық Азия жаңа тарихындағы 
аса табысты кезеңді бастан өткеріп 
жатыр деп нық сеніммен айтуға бо-
лады, – деді Қасым-Жомарт Тоқаев.

Президент Әзербайжанның Консу-
льтативті кездесулердің толық мүше-
сі  болуы бұл форматты нығайтудағы 
оң эволюцияның жаңа деңгейін 

көрсететінін  мәлімдеді.
– Бірлескен күш-жігеріміз арқылы 

саяси диалогты одан әрі тереңдету-
ге, инвестиция, энергетика, өнеркәсіп 
салаларындағы қарым-қатынасты жа-
ндандыруға, бірыңғай көлік-логисти-
ка жүйесін қалыптастыруға қолайлы 
жағдай жасалуда. Соңғы жылдары 
өңірішілік сауда ұдайы өсіп, іскер-
лік байланыс кеңейе түсті. Бірлескен 
кәсіпорындар құрылып, ортақ инве-
стициялық жобалар іске асырылуда. 
Сонымен қатар гуманитарлық қа-
рым-қатынас жандана түсті. Мәде-
ниет, білім салаларындағы, жастар 
арасындағы ықпалдастықтың мазмұ-
ны байып келеді. Осы оң нәтиже-
лердің барлығы бауырлас халықта-
рымызды одан әрі жақындатуға, және 
аймақтың беделін нығайтуға ықпал 
етеді, – деді Мемлекет басшысы.

Қасым-Жомарт Тоқаев жаһандық 
үдерістерде Орталық Азияның рөлі 
сенімді түрде артып, әлемдік арена-
дағы аймақтың үні айқын әрі сал-
мақтырақ шыға бастады деп санайды.

– Бұған Қырғызстанның Біріккен 
Ұлттар Ұйымы Қауіпсіздік Кеңесінің 
тұрақты емес мүшесі ретінде сайла-
нуы (2027-2028 жылдарға) жарқын 
мысал бола алады. Орайлы сәтті 
пайдалана отырып Қырғыз Прези-
денті құрметті Садыр Нұрғожаұлы 
Жапаровты және барша қырғыз 
халқын осы тарихи жетістікпен құт-
тықтаймын, – деді Президент.

Мемлекет басшысы ықпалдастық-
тың барлық негізгі мәселесі былтыр 

Ташкентте өткен кездесуде егжей-
тегжейлі талқыланғанын атап өтті.

– Сол кезде айтылған бастамалар, 
соның ішінде Консультативтік кезде-
сулерді институционалдық тұрғыдан 
дамыту мәселесі әлі де өзекті және 
оны іске асыру мақсатында бірлесе 
жұмыс істеуіміз қажет. Қазақстан қол 
жеткізген келісімдерге ынталы, ел-
деріміз арасындағы достық, тату көр-
шілік және стратегиялық серіктес-
тікті нығайтуға бағытталған жасам-
паз бастамаларды одан әрі ілгеріле-
туді көздейді. Бірлескен күш-жігер 
арқылы ортақ прогресс жолында 
бұдан да биік белестерді бағындыра-
тынымызға сенімдімін. Сөз соңында 
түрікмен дос-бауырларымызға Кон-
сультативтік кездесулер форматын-
дағы алдағы іс-шараларды өткізуде 
табыс тілеймін, – деді Қасым-Жомарт 
Тоқаев.

Жиында Қырғызстан Президенті 
Садыр Жапаров, Әзербайжан Пре-
зиденті Ильхам Әлиев, Тәжікстан 
Президенті Эмомали Рахмон, 
Түрікменстан Президенті Сердар 
Бердімұхамедов және Өзбекстан Пре-
зиденті Шавкат Мирзиёев сөз сөйледі.

Орталық Азия және Әзербайжан 
мемлекеттері басшыларының бей-
ресми Консультативтік кездесуінің 
қорытындысы бойынша Шолпан-Ата 
декларациясы  қабылданды.

Akorda.kz

Приозерск қаласының 70 жылдық 
мерейтойына арналған екі күндік 
ауқымды мерекелік іс-шаралар өз 
мәресіне жетті. Қала тұрғында-
ры мен алыстан арнайы келген қо-
нақтарды біріктірген айтулы мере-
кеге 20 мыңға жуық адам қатысты. 

Мерейтой аясында «Біз біргеміз» 
атты салтанатты шеру, «Приозерск – 
әскери қала» әскери дефилесі, театр-
ландырылған қойылым, марапаттау 
рәсімі, қаланың тұңғыш өлкетану жи-
нағының тұсаукесері, спорттық жа-
рыстар, ұлттық ойындар және рес-
публикалық «Жайдарман» команда-
ларының арнайы қойылымы 
ұйымдастырылды.

Приозерск қаласының 70 жылдық 
мерейтойы аясында «Біз біргеміз» 
атты кең көлемді мерекелік шеру 
ұйымдастырылды.

Шараға 1000-ға жуық адам қа-
тысып, қала тұрғындары, мемле-
кеттік мекемелердің қызметкерлері, 
әскери бөлімдердің жеке құрамы, 
білім, мәдениет, спорт саласының 
өкілдері, жастар ұйымдары мен ең-
бек ұжымдары туған қалаға деген 
құрметі мен мақтанышын көрсетті.

Мерекелік шеру қала көшелері-
мен жүріп өтіп, орталық алаңда-
жалғасты. Ұзындығы бірнеше жүз
метрге созылған шеру бірлік пен 
ынтымақтың, ортақ мақсат пен ту-
ған жерге деген сүйіспеншіліктің 
жарқын  көрінісіне  айналды.

Көштің басында мерекелік колон-
налар, қала белсенділері, түрлі ме-
кемелердің ұжымдары мен әскери 
бөлім сарбаздары жүріп өтіп, 
Приозерсктің өткені мен бүгініне 
құрмет  көрсетті.

Бұл – қаланың тарихын, оның 
жетістіктері мен тұрғындарының 
ауызбіршілігін дәріптеген тағылым-
ды шара болды. Сонымен қатар 
арнайы қонақтарға түскі ас
ұйымдастырылды.

70 жылдыққа орай Приозерск қала-
сының әлеуметтік-экономикалық жә-
не қоғамдық дамуына қосқан ерекше 
үлестері үшін Жалмұрат Кеңесұлы 
Кенесовке, Валерий Васильевич 
Вороновқа және Дулат Орынбасарұлы 
Дүйсембаевқа «Приозерск қаласының  
Құрметті  азаматы»  атағы берілді. 

Ағымдағы жылдың 31 шілде күні 
Приозерск қаласында ерлер команда-
лары арасында волейбол және фут-
болдан жарыстар ұйымдастырылды. 
Биылғы турнирлерге Приозерск қа-
ласы, Балқаш қаласы, Ақтоғай және 

Шет аудандары, Сарышаған кенті, 
Тасарал ауылы, сондай-ақ өзге де 
командалар мен еліміздің әр өңірі-
нен келген спортшылары қатысты. 
Іс-шараның мақсаты – бұқаралық 
спортты дамыту, салауатты өмір сал-
тын насихаттау және спортшылар 
арасындағы достық қарым-қатынасты 
нығайту.

Жарыстар қалалық спорт клубы 
мен стадионда өтіп, қатысушылар 
жоғары дайындық деңгейін, ұйым-
шылдық пен жеңіске деген жігерін 
көрсетті. Тартысты өткен кездесу-
лердің қорытындысы бойынша үздік 
командалар  марапатталды.

Қаламызда 70 жылдыққа орай 
700 келі бауырсақ таратылды. 
Приозерск қаласының 70 жылдық 
мерейтойы аясында өткен BAUYR-
SAQ PARTY мерекелік іс-шарасы

 
ұлттық дәстүр мен қонақжайлық-
тың жарқын көрінісіне айналды.

Мереке барысында қала тұрғын-
дары мен қонақтарына 700 келі ба-
уырсақ таратылып, көпшілік қазақ-
тың ұлттық дәмінен ауыз тиді. 
Дәстүрлі тағам мерекелік көңіл-күй-
мен үйлесіп, тұрғындарды бір 
дастарқан  басына  тоғыстырды.

BAUYRSAQ PARTY – ұлттық құн-
дылықтарды насихаттап, қала ме-
рейтойының ерекше атмосферасын 
айшықтаған тағылымды әрі есте 
қаларлық шаралардың бірі болды.

Жастар күніне орай ұйымдасты-
рылған Приозерск қаласы әкімінің 
«Үздік жас маман – 2026» байқа-
уында түрлі салада табысты ең-
бек етіп жүрген белсенді жастар 
марапатталды.

Байқау жеңімпаздарына әр номи-
нация бойынша 100 000 теңгелік 
қаржылай сертификаттар табыста-
лып, олардың кәсіби жетістіктері 
мен қоғам дамуына қосқан үлесі 
жоғары  бағаланды. Марапат иегерлері:

• «Тұрғын үй-коммуналдық шаруа-
шылық саласындағы үздік жас маман» 
– Ақниет Нартайұлы Абдукаримов;

• «Коммуналдық қызмет көрсету 
саласындағы үздік жас маман» – 
Ирина Геннадьевна Воскобойникова;

• «Өндірістік кәсіпорындардағы үз-
дік жас маман» – Умарова Арайлым 
Ойбекқызы;

• «Үздік жас спортшы» – 
Қыстаубай  Нұрсұлтан;

• «Үздік жас мемлекеттік қызмет-
ші» – Сатыбалды Болат Нұрболұлы;

• «Үздік жас ерікті белсенді» – 
Оралбай Жанар.

2026 жылғы 18 мамыр мен 13 
шілде аралығында өткен «Jastar 
Life» жастар байқауы өз мәресіне 
жетіп, үздік қатысушылар салтанатты 
түрде марапатталды.

Жеңімпаздарды Қарағанды облы-
сының жастар саясаты мәселелері 
жөніндегі басқармасының басшысы 
Ерниязова Айсұлу Әлімжанқызы ма-
рапаттап, арнайы қаржылай серти-
фикаттарды  табыстады.

ІІІ орын – Айдархан Тоғжан – 
50 000 теңге

ІІ орын – Альмурат Айжан – 
100 000 теңге

І орын – Мұсатай Мирас –
200 000 теңге

Барлық қатысушыларға белсен-
ділігі, шығармашылығы және тың 

идеялары үшін алғыс білдіреміз.
Сонымен қатар «Мерейлі отбасы» 

ұлттық байқауының қалалық кезеңі 
жеңімпаздары және грант иегерлері 
марапатталды.

Приозерск қаласының 70 жылдық 
мерейтойы аясында ұлттық құнды-
лықтарды ұлықтап, отбасы институ-
тының мәртебесін арттыруға бағыт-
талған «Мерейлі отбасы» ұлт-
тық байқауының қалалық кезеңі 
қорытындысы:

ІII орын – Шамшатовтар отбасы 
(50 000 теңге);

II орын – Бейсекеевтер отбасы 
(100 000 теңге);

I орын – Садуахасовтар отбасы 
(150 000 теңге);

Бас жүлде – Давлетяровтар отбасы 
(200 000 теңге).

«Мерейлі отбасы» ұлттық бай-
қауы – отбасылық құндылықтарды 
дәріптеп, ұрпақтар сабақтастығын, 
сыйластық пен бірлікті насихаттай-
тын маңызды жоба. Байқау жеңім-
паздары қоғамға үлгі болып жүрген, 
берекелі өмір салтымен ерекшеле-
нетін отбасылар ретінде лайықты 
марапатқа  ие  болды. 

Қазақстан Республикасы еңбек на-
рығын дамытудың 2024–2029 жыл-
дарға арналған тұжырымдамасы 
аясында Мансап орталығы арқылы 
жалпы сомасы 1 730 000 теңге 
көлеміндегі мемлекеттік гранттардың 
сертификаттары  табысталды.

Грант иегерлері: Душмуратов 
Қайрат Сүйенішбекұлы – пластикалық 
терезелер өндіретін цех ашу жобасы;

Кансейтова Күміскүл Асылбекқызы 
– әлеуметтік азық-түлік дүкенінің 
қызметін ұйымдастыру жобасы;

Мамбетов Ілияс Орынбасарұлы – 
ысталған ет өнімдерін өндіретін цех 
ашу жобасы.

Бұл гранттар азаматтардың кәсіп-
керлік бастамаларын қолдауға, жаңа 
жұмыс орындарын ашуға және 
өңірдің әлеуметтік-экономикалық да-
муына серпін беруге бағытталған.

Приозерск қаласының 70 жыл-
дық мерейтойы аясында жастар 
кәсіпкерлігін дамыту мен қолдауға 
бағытталған «Қала әкімінің гран-
ты – 2026» байқауының жеңімпазда-
ры салтанатты түрде марапатталды.

Байқау аясында қала жастары-
ның әлеуметтік маңызы бар, шығар-
машылық және кәсіпкерлік бастама-
лары қолдау тауып, үздік жобаларға 
қаржылай гранттар табысталды.

1 000 000 теңге көлеміндегі 
грант иегерлері: Мөлдір Ерболқызы 
Керімжанова – «Үйге жақын ку-
рорт» ішкі туризмді дамыту жобасы;

Махамбет Алтайұлы Исатай – 
«Қоржынтүбек жаршысы» газетінің 
ауқымын  кеңейту  жобасы;

Берекет Сүйінбайұлы Абуов – ав-
токөлік және кілем жуу орталығын 
ашу жобасы.

2 000 000 теңге көлеміндегі 
грант иегері: Маржан Ерғалиқызы 
Тұрсынбай – «Бала би» цифрлық 
білім  беру  жобасы.

2 500 000 теңге көлеміндегі грант 
иегері: Ақмерей Назарбекқызы 
Ашурбекова – «Жорға» хореогра-
фиялық  би  мектебі  жобасы.

Бұл гранттар – жастардың тың 
идеяларын жүзеге асыруға, жаңа 
жұмыс орындарын ашуға және қа-

ланың әлеуметтік-экономикалық да-
муына үлес қосуға бағытталған 
маңызды  қолдау.

Мерекелік концерттерде «Байғай-
стан» тобының мүшелері Мага мен 
Жалғас, «Гүлдер-ай» триосы, The 
Best Trio, «Вайнах» ансамблі, Ұшқын 
Жамалбек, Ерболат Құдайберген, DJ 
Dauka, Тұрар, сондай-ақ алғашқы 
күні өткен жастар кешінде RaiM 
мен Duman өнер көрсетіп, мыңдаған 
көрерменге көтеріңкі көңіл-күй 
сыйлады.

Екі күнге созылған мерейтойдың 
шарықтау шегі әсерлі гала-концерт 
пен мерекелік отшашу болды. Әсем 
ән, ерекше атмосфера және тұрғын-
дардың ыстық ықыласы Приозерск-
тің 70 жылдық мерейтойын көпшілік 
жадында сақталатын айтулы мерекеге 
айналдырды.

Исатай М.

ПРИОЗЕРСК ШАҺАРЫНА 
70 ЖЫЛ

Әскери жиын аясында үш 
жүз алпыс жеті әскери міндетті 
«Сарышаған» оқу-жаттығу полигоны-
нда өз білімдері мен дағдыларын 
жетілдірді. Приозерск гарнизонында 
әскери міндеттілердің кезекті жиын 
Қарулы күштерді даярлау жоспарына 
сәйкес өткізілді. Жиынға қатысушы-
лар артиллерия, тылдық және такти-
калық қамтамасыз ету мамандары, 
сондай-ақ жауынгерлік машиналар-
дың механик-жүргізуші мамандықта-
ры бойынша қайта дайындықтан 
өтті.

Іс-шараның жабылу салтанатын-
да сөз сөйлеген «Астана» өңірлік 
қолбасшылығы әскерлерінің қолбас-
шысы полковник Усербаев Бағлан 
Абдижалилович әскери міндеттілердіі 
жиыны елдің қорғаныс қабілетін 
нығайтуға бағытталғанын атап өтті. 

– Мұндай жиындар Қарулы кү-

штердің жауынгерлік әлеуетін арт-
тыруда, әскери міндеттілердің білі-
мін толықтырып, дағдыларын жетіл-
діруде ерекше орын алады. Сіздер 
армияда бір ай қызмет етіп, Отан 
алдындағы парыздарыңызды абы-
роймен орындадыңыздар. Отбасыла-
рыңызға да нағыз патриот ретінде 
ораласыздар, – деді полковник 
Усербаев Бағлан.

«Астана» өңірлік қолбасшылығы 
әскерлерінің қолбасшысы оқу-жатты-
ғу жиындары барысында ынта-жі-
гері мен жауапкершілік танытқан,

 
сондай-ақ спорттық іс-шараларда 
ерекшеленген бірқатар әскери мін-
деттілерді марапаттады. Олар пол-
ковник Бағлан Усербаевтың қолынан 
грамоталар  табыстады.

Приозерск гарнизонының баспасөз 
хатшысы Думан Жұмашұлы

ӘСКЕРИ ЖИЫН АЯҚТАЛДЫ

«Приозерск қаласының 
Құрметті азаматы» атағын 

беру туралы

Қазақстан Республикасының «Қазақстан Республикасындағы жергілікті 
мемлекеттік басқару және өзін-өзі басқару туралы» 2001 жылғы 23 қаңтар-
дағы Заңының 6-бабы 1-тармағының 12-1) тармақшасына және Қазақстан 
Республикасы Мәдениет және ақпарат министрінің 2026 жылғы 9 мау-
сымдағы  № 279-НҚ бұйрығымен бекітілген облыстың (қаланың, аудан-
ның) Құрметті азаматы атағын берудің Үлгілік қағидаларына сәйкес, 
Приозерск қаласы әкімінің 2026 жылғы 16 шілдедегі № 3-18/353-И 
ұсынысы негізінде Приозерск қалалық мәслихат ШЕШІМ ҚАБЫЛДАДЫ:

1. Приозерск қаласының әлеуметтік-экономикалық және қоғамдық дамуына 
қосқан ерекше үлестері, еліміздің тұтастығын сақтауға, ұлтаралық келісім 
мен қоғамдық тұрақтылықты нығайтуға сіңірген еңбектері, сондай-ақ 
қаланың қоғамдық-саяси өміріне белсенді қатысқандары үшін «Приозерск 
қаласының  Құрметті  азаматы»  атағы:

1) Еңбек ардагері, зейнеткер Жалмұрат Кеңесұлы Кенесовке;
2) Ресей Федерациясы Қорғаныс министрлігінің 03080 әскери бөлімі 

командирінің орынбасары Валерий Васильевич Вороновқа;
3) Қалалық мәслихат депутаты, «Приозерск қаласының жұмыспен қамту 

және әлеуметтік бағдарламалар бөлімі» мемлекеттік мекемесінің әлеумет-
тік жұмыс жөніндегі әдіскері, Приозерск қаласы әкімінің мүгедектік мәсе-
лелері жөніндегі кеңесшісі Дулат Орынбасарұлы Дүйсембаевқа берілсін.

2. Осы шешім жергілікті масс-медиада  жариялансын.
3. Осы «Приозерск қаласының Құрметті азаматы» атағын беру туралы» 

шешім  қабылданған  күннен  бастап  күшіне енеді.

Қалалық мәслихат төрағасы А. Исатаев

ПРИОЗЕРСК ҚАЛАЛЫҚ 
МӘСЛИХАТЫНЫҢ 2026 ЖЫЛҒЫ 

Наследственное дело
«После смерти Абишева Конысбая Назаровича, умершего 

25 июня 2026 года открыто наследственное дело. 
Имеющимся наследникам обращаться к нотариусу 
Марбатовой А.М, по адресу Карагандинская область, 
г. Приозерск ул. Кисунько д. 1 Б тел. 87073453301»

Частный нотариус г. Приозерск

Наследственное дело
«После смерти Лучко Николая Петровича, умершего 

20 февраля 2026 года открыто наследственное дело. 
Имеющимся наследникам обращаться к нотариусу 
Марбатовой А.М, по адресу Карагандинская область, 
г. Приозерск ул. Кисунько д. 1 Б тел. 87073453301»

Частный нотариус г. Приозерск

О присвоении звания 
«Почетный гражданин 

города Приозерск»

В соответствии с подпунктом 12-1) пункта 1 статьи 6 Закона Республики 
Казахстан от 23 января 2001 года «О местном государственном управлении 
и самоуправлении в Республике Казахстан» и Типовыми правилами присво-
ения звания Почетный гражданин области (города, района), утвержденных 
приказом министра культуры и информации Республики Казахстан от 9 июня 
2026 года № 279-НҚ, на основании представления акима города Приозерск от 
16 июля 2026 года № 3-18/353-И Приозерский городской маслихат РЕШИЛ:

1. За особый вклад в социально-экономическое и общественное 
развитие города Приозерск, заслуги в сохранении единства страны, 
укреплении межнационального согласия и общественной стабильности, 
а также активное участие в общественно-политической жизни города 
присвоить звание «Почетный гражданин города Приозерск»:

1) Ветерану труда, пенсионеру- Кенесову Жалмурату Кенесовичу;
2) Заместителю командира войсковой части 03080 Министерства 

обороны Российской Федерации - Воронову Валерию Васильевичу;
3) Депутату городского маслихата, методисту по социальной работе 

государственного учреждения «Отдел занятости и социальных программ 
города Приозерск», советнику акима города Приозерск по вопросам 
инвалидности - Дюсембаеву Дулату Орынбасаровичу. 

2. Данное решение опубликовать в местных масс-медиа.
3. Настоящее решение «О присвоении звания «Почетный граж-

данин города Приозерск» вступает в силу со дня его принятия.

Председатель городского маслихата 
А. Исатаев

РЕШЕНИЕ 
ПРИОЗЕРСКОГО 

ГОРОДСКОГО МАСЛИХАТА 
КАРАГАНДИНСКОЙ ОБЛАСТИ 

    Жарияланған мақала авторларының пікірлері        
редакция көзқарасын білдірмейді. Жарнамалар 
мен хабарландырулардың мазмұнына жарнама 
беруші жауап береді. Газетте жарияланған мате-
риалдарды сілтемесіз көшіріп басуға болмайды. 
Суреттер интернеттен және архивтардан алын-
ды. Фотосуреттер мен қолжазбалар қайтарыл-
майды. Газет әр аптаның сенбі күні шығады.
Балаларға тыйым салынған.

Егер сіз шет елге шығуға жина-
лып жатсаңыз, сізге Қазақстанның 
сот органдарының ресми құжаттары 
қажет болуы мүмкін. Бұл құжаттар 
шетелде жарамды болуы үшін олар 
апостиль қою немесе консулдық 
заңдастыру рәсімінен өтуі керек.

Апостиль дегеніміз - құжатқа қол 
қойған тұлғаның қолының және 
оның өкілетілігін растайтын, сондай-
ақ, осы құжат бекітілген мөрдің түп-
нұсқалығын қағаз түрінде куәланды-
ратын  арнайы  мөртаңба.

Апостиль қою 1961 жылғы 05 
қазандғы Гаага Конвенциясына қаты-
сушы елдердің аумағанда қолдануға 
арналған құжаттардаң түпнұсқлығы-
на және тиісінше ресімделуіне кепі-
лдікті қамтамасыз ету мақсатында 
жүргізіледі.

Консулдың заңдастырудан айырма-
шылығы – апостильдеу аз уақытты 
алады және  апостиль қойылған құ-
жаттарды бір емес, әртүрлі елдерде 
қолдануға  болады.

Апостиль қоюға өтініштерді қа-
былдау «Азаматтарға арналған үкі-
мет» Мемлекеттік корпорациясы» 
КЕ АҚ немесе «Электрондық үкімет-
тің» вебпорталы арқылы жүзеге 
асырылады.

Аталған мемлекеттік қызметті алу 
үшін  келесі  құжаттар  қажет:

1) Нысаны «Сот органдарынан 
шығатын ресми құжаттарға апостиль 
қою» мемлекеттік көрсетілетін қыз-
мет ҚАҒИДАСЫМЕН бекітілген 
өтініш:

2) Жеке басын куәландыратын 
құжат немесе цифрлық құжаттар 
сервисінен электрондық құжат 
(сәйкестендіру  үшін):

3) апостиль қою үшін ұсыныла-
тын сот органдарынан шығатын 
ресми  құжат;

4) Сіздің мүдделеріңізді үшінші 
тұлға ұсынған жағдайда, нотариалды 
куәландырылған  сенімхат;

5) аты-жөніңіздің өзгергенін рас-
тайтын құжаттың көшірмесі (салыс-
тыру ұшін түпнұсқасын ұсына 
отырып);

6) мемлекеттік қызмет көрсету 
үшін мемлекеттік бажды төленіңіз 
туралы  түбіртек.

Баждың мөлшері әрбір апостиль 
қойылатын құжат үшін бір айлық 
есептік көрсеткіштің (АЕК) 50 пайы-
зын құрайды. Мемлекеттік баж екін-
ші деңгейдегі банктер немесе банк 
операцияларының жекеленген түрле-
рін жүзеге асыратын ұйымдар, сон-
дай-ақ (ЭҮТШ) ЭЛЕКТРОНДЫҚ 
ҮКІМЕТТІҢ ТӨЛЕМ ШЛЮЗІ арқы-
лы төленеді. Биылғы жылға апос-
тиль үшін баж салығы - 2162,5 теңге.

Мемлекеттік бажды төлеуға арна-
лған реквизиттер Қарағанды облыс-
тық сотының ресми сайтының «Мем-
лекеттік қызмет корсету» бөлімінде 
және Сот әкімшілігінің Қарағанды 
обылысы бойыншы Департаменті-
нің ғимаратында арнайы стендте 
орналастырылған.

«Азаматтарға арналған үкімет» 
Мемлекеттік корпорациясы» КЕ АҚ  
Халыққа қызмет көрсету орталық-
тары өтінішті қабылдағаннан кейін 
мемлекеттік қызмет көрсетуші орган-
ға, яғни  Сот әкімшілігінің  Департа-
ментіне  тапсырады.

Департаменттің  мемлекеттік қы-
змет көрсетуге жауапты маманы өті-
ніш пен оған қоса берілген құжат-
тарды «Сот органдарынан шығатын 
ресми құжааттарға апостиль қою» 
ҚАҒИДАСЫ бойынша сәйкестігін те-
ксеріп, апостиль қою үшін ұсыныл-
ған ресми қағаз, жүзіндегі ресми 
құжатқа арнайы штамп апостиль 
қойылады.

Сот әкімшілігі Департаментімен 
мемлекеттік қызмет көрсету мерзімі 
– 1 жұмыс күні. Өтініштерді Ха-
лыққа қызмет көрсету орталықта-
рымен қабылдау күні мемлекеттік 
қызмет көрсету мерзіміне кірмейді.

Мемлекеттік қызметтер көрсету 
сапасын бағалау және бақылау жөнін-
дегі уәкілетті органның атына келіп  
түскен қызмет алушының шағымы 
тіркелген күнінен бастап он бес жұ-
мыс күні ішінде қаралуға жатады.

Өтініштерді қабылдау және мем-
лекеттік қызметті көрсету  нәтиже-
лерін беру жұмыс күндері 09.00-ден 
18.30-ға дейін жүзеге асырылады. 

Приозерск қалалық соты

СОТ ОРАНДАРЫНЫҢ 
ШЫҒАРАТЫН РЕСМИ 

ҚҰЖАТТАРҒА АПОСТИЛЬ ҚОЮ 
ТУРАЛЫ

VIII шақырылған Приозерск қала-
лық мәслихатының кезектен тыс 
XLIII сессиясы өтті. Сессия жұмы-
сына қала әкімінің орынбасарла-
ры Темірхан Айдарханұлы Айдар-
ханов пен Алмас Ұланұлы Алмас, 
Қоғамдық кеңестің төрағасы, бұқа-
ралық ақпарат құралының өкіл-
дері, бөлім басшылары қатысты. 

Күн тәртібінде Приозерск қала-
сының 70 жылдығына орай қаланың 
әлеуметтік-экономикалық дамуы-
на елеулі үлес қосқан азаматтарға 
«Приозерск қаласының Құрмет-
ті азаматы» атағын беру, сондай-ақ 
Приозерск қаласы бойынша тұрғын 
үй сертификаттарының мөлшерін 
және оны алушылар санаттарының 

тізбесін бекіту мәселелері қаралды. 
Сонымен қатар, Приозерск қаласы 
әкімдігі жанындағы бірқатар сала-
лық комиссиялардың құрамына өз-
герістер енгізілді. Сессия барысында 
депутаттар күн тәртібіндегі әрбір мә-
селе бойынша өз пікірлері мен ұсы-
ныстарын білдіріп, алдағы кезеңде 
атқарылатын жұмыстардың тиімділі-
гін арттыруға бағытталған маңызды 
бастамаларды ортаға салды. Отырыс 
қорытындысында күн тәртібіне енгі-
зілген барлық мәселелер бірауыздан 
қолдау тауып, тиісті шешімдер 
қабылданды.

Приозерск қалалық мәслихаты

VIII ШАҚЫРЫЛҒАН ҚАЛАЛЫҚ 
МӘСЛИХАТТЫҢ КЕЗЕКТЕН ТЫС 

XLIII СЕССИЯСЫ ӨТТІ


